
4 Velkomin

VIÐ HÖFUM ÞAÐ ALLT

Frábær náttúra
Í okkar fallega landslagi eru fjölbreyttar gönguleiðir,

allt frá ströndum til ögrandi fjalla. Það má finna

leiðir sem henta öllum. Þrír góðir golfvellir eru á

eyjunum fyrir golfara og flóðlýstir básar.

Stangaveiðimenn munu líka elska Shetland. Það

eru fleiri en 365 silungsvötn og sjóveiði er

framúrskarandi góð. Heillandi landslagið er róandi

sviðsmynd fyrir þá sem stunda siglingar eftir

strandlengjunni. Ef þú ert í leit að ævintýrum til sjós,

þá er Shetland rétti staðurinn fyrir þig. Seglskútur

hafa ótakmarkaðan aðgang að öllum okkar eyjum,

veldu þér einhverjar til þess að kanna!

Einstakt handverk
Okkar þjóðlega handverk er margra kynslóða

gamalt og hefur mótast af lífinu á eyjunum.

Í dag, eins og fyrr á tímum, er það auðþekkjanlegt

vegna einfaldleika síns og mikilla gæða.

Við erum sérstaklega stolt af heimsfrægri

prjónavörunni okkar, sem er með sérkennandi

munstri og úr ekta shetlenskri ull. Einnig smíðum

við frábærar handútskornar fiðlur, stóla með

hálmbaki, litríkar glervörur og leirlist, ásamt

sérhönnuðum munum úr við. Margbreytilegir

skartgripir sem eru hannaðir undir norrænum

áhrifum og frumlegir hlutir sem eru fallegar og

góðar gjafir.

Arfleifð okkar og menning
Sterk áhrif Víkinga krydda mállýskuna okkar,

tónlistina og staðarnöfn.

Hvort sem er nafn höfuðborgar okkar - Lerwick

(Leir-vík, þ.e. leirug vík) eða litlir kaupstaðir í

dreifbýli Shetlands, þú getur fundið áhrif gamla

norræna tungumálsins allsstaðar. Tónlistarleg

arfleifð Shetlands er vel þess virði að gefa gaum að,

tónlist þar sem fiðla kemur mikið við sögu, er

heimsfræg og skal engan undra.

Shetlensk matargerð
Shetland getur státað af mörgum góðum stöðum til

að borða á, frá frábærum “fish and chips” stöðum

(fiskur og franskar) til fyrsta flokks veitingastaða.

Hráefnið er það besta sem völ er á, nýveiddur

fiskur og sjávarmeti, ljúffengt lambakjöt af lömbum

sem hafa verið á beit í okkar víðuáttumiklu

lynghæðum. Skandínavísk arfleifð, kemur fram í

þjóðlegum rétti okkar “Reestit” (þurrkuðu)

kindarkjötinu og saltaða fiskinum. Sannir

öldrykkjumenn munu elska Shetland. Brugghúsið

okkar býður upp á gott úrval af bjór, þar á meðal

þann fræga “Simmer Dim” og þann mjúka “Sjolmet

Stout”. Við höfum líka gott úrval af brenndum

drykkjum – gott á köldum dimmum kvöldum!

Shetland er land mótsagna. Það tilheyrir
Skotlandi, en liggur samt mikið nær
Noregi. Í tungumálinu gætir enn mikilla
norskra áhrifa. Landið á sér litríka
menningu og siði, eins og þjóðlega tónlist
og sögu, en hefur samt tekið upp
ýmiskonar afþreyingu samtímans, s.s.
fjallahjólreiðar og brimbrettasvif.

Veitingastaðir okkar bjóða upp á það nýjasta
í matargerð, en þjóðlegi rétturinn “ Reestit
mutton” er vel þess virði að prófa, það er
einn af okkar elstu réttum. Komdu og njóttu
náttúrunnar okkar, í stórskornu landslagi
óbyggðanna er eitt mest hrífandi landslag
sem sjá má á Bretlandi. Feldu þig í einni af
okkar hlýju notalegu krám, valið er þitt.

Ef þú ert í ævintýraleit, þá höfum við allt sem
þú getur hugsað þér, og sumt sem þú hefur
ekki látið þér detta í hug! Shetland hefur
eitthvað fyrir alla.

Prjónles frá Fair Isle

TÖLFRÆÐILEGAR UPPLÝSINGAR
Shetland er athyglisvert land. Það er eyjaklasi sem

liggur í sjó á krossgötu þar sem Norðurhafið mætir

Atlandshafinu. Það liggur á sextugustu

breiddargráðu. Eyjarnar okkar mælast 150km (95

mílur) frá norðri til suðurs og 75km (47 mílur) frá

austri til vesturs. Samtals er strandlínan, 1,450km

(900mílur), landið er samtals um 1,500

ferkílómetrar (567 fermílur) að stærð.

FJÖLBREYTILEGIR ÍBÚAR
Á eyjunum búa 22,000 manns, 54,000 súlur,

175,000 langvíur, 200,000 lundar, 360,000 fýlar

og að minnsta kosti 330,000 kindur!

LANGIR SUMARDAGAR OG
STÓRFENGLEGUR NÆTURHIMINN
Eyjarnar hafa mildara veðurfar en þú munt búast

við, þökk sé hlýjum vindum frá Norður-

Atlandshafinu. Fleiri sólskinsdagar eru yfir sumarið

en annarstaðar á Bretlandi. Að meðaltali er

úrkomumagn aðeins 39 þumlungar á ári og apríl til

júlí eru þurrustu mánuðirnir. Veðrið getur samt

verið breytilegt, svo þegar þú ert á ferðinni er best

að taka hlý og vatnsheld föt með til öryggis.

Miðsumar er mjög töfrandi tími á Shetlandi, þegar

sólin er uppi í næstum 19 tíma á dag og landslagið

og loftið getur verið einstaklega tært. Seint um

kvöld, þegar það dimmir, má sjá björt ljósaskipti

þekkt sem “Simmer Dim”. Á heiðskýrri nóttu, fer

sólin aðeins í stuttan tíma, niður fyrir

sjóndeildarhring og skilur eftir sig roðagylltan

himininn á milli rökkurs og dögunnar. Það er

ógleymanleg lífsreynsla.

Frá september fram í mars eru norðurljósin (Aurora

Borealis) upp á sitt besta. Glitrandi bogar og borðar

“Merry Dancers” geta tekið á sig mörg form:

Stundum yfirnáttúrulega geislun, næstum eins

bjarta og ljósaskipti, og stundum skjótast margir

tindrandi geislar yfir himininn.

Suðurnes frá Mavis Grind

Súlur á Noss

Sólsetur yfir eyjunum


